
CONCLUSIONS E RECOMENDACIONS

Na primavera do 2015 comezou un proceso participativo de revision do Plan Forestal de
Galicia, documento que establecera o modelo de monte a acadar dentro de vinte anos. Dentro
deste marco, a Plataforma Tecnoléxica Forestal Galega (Devesa) e as principais asociacidns do
ambito forestal, organizaron un foro para analizar a situacidn actual e debater sobre o futuro
da producién de madeira.

A xornada O recurso madeireiro nos montes de Galicia: situacion e mercado contou co apoio
de trinta das principais organizacions e institucidns forestais galegas e nela participaron 151
expertos: silvicultores, xestores de montes vecifiais, operadores de madeira, investigadores,
industriais da madeira e técnicos forestais.

A continuacidn recéllense as principais conclusiéns e recomendaciéns emanadas do debate.

O INVENTARIO FORESTAL EN GALICIA

O territorio forestal galego caracterizase por cambios de uso frecuentes e pola importancia
econdmica da masa forestal. As masas dedicadas & producién de madeira, concentradas nos
montes de particulares, cun alto grao de parcelacion e nos montes vecifais, en grandes
unidades de explotacion, supofien o 4% da superficie arborada dedicada 4 producién de
madeira en Espafia e nela produicese o 57% da madeira cortada no pais.

O Inventario Forestal Nacional é unha ferramenta indispensable e integra informacion
fundamental para comprender a situacién da foresta en todas as comunidades auténomas.
Sen embargo, o seguimento da evolucién do monte nos distintos ecosistemas, a planificacion
forestal e da industria galega, asi como as novas demandas sociais, requiren unha maior
intensidade de inventario e unha adaptacion da metodoloxia utilizada.

Na anadlise do IV inventario forestal, realizada en 2009, detectaronse deficiencias e carencias
que é preciso corrixir e melloras que é necesario introducir:

e Deben contabilizarse correctamente as novas masas emerxentes e detectarse os
cambios mais recentes de especies, asemade parece necesario redefinir os estratos
representativos das formaciéns forestais galegas para adaptalas axeitadamente 3
realidade do noso monte.

e Os datos deberan presentarse desagregados, cando menos a escala de distrito forestal
e considerando as grandes comarcas xeoforestais ou outra divisién do territorio que
tefia en conta condiciéns homoxéneas do medio fisico (a actual presentacién de

resultados por provincias non atende a razéns deste tipo e, por tanto, non achega
informacién relevante para a toma de decisidns).

O inventario das masas produtoras de madeira debe realizarse cunha frecuencia
minima de 5 anos, aplicando novas metodoloxias e tecnoloxias emerxentes que
reduzan o custo e incorporando indicadores hoxe necesarios como a accesibilidade &s
masas, as afeccidns e restricions as explotacidns existentes, a madeira de alto valor e
os indicadores da sanidade dos ecosistemas e de xestion forestal sostible. Neste senso,
seria imprescindible dispofier dunha aplicacién web na que se puidera consultar de
xeito inequivoco toda a normativa que afecta a unha determinada parcela catastral
nun intre determinado, para o que haberia que reunir a informacién espacial sobre
afecciéns das diferentes consellerias.

Un inventario mais profundo que abranga todo o territorio forestal debe realizarse
cada dez anos, incorporando novos indicadores que permitan un mellor cofiecemento
do monte: produtos non madeireiros, evoluciéon e caracterizacion da propiedade,
fixacion do CO, nas distintas formaciéns, usos dos montes...

Requirese unha maior implicacion e participacién, técnica e econdmica, das
autoridades autondmicas e dos axentes do sector na definicién e realizaciéon dos
inventarios, asi como unha mellora na presentacion dos resultados do inventario na
web.

A PRODUCION DE MADEIRA NO MONTE GALEGO

Dadas as carencias do ultimo inventario que impiden diferenciar as especies de eucalipto e

tendo en conta a falta de informacién sobre os cambios acontecidos no monte galego desde a

ultima toma de datos en campo, resulta complicado determinar a situacién actual e o

escenario dos proximos anos. Sen embargo, da comparacidn de inventarios e da analise dos

datos presentados segundo distritos forestais pddense extraer algunhas conclusidns

relevantes:

Masas de frondosas caducifolias

A producidn concéntrase nas areas mais elevadas de Galicia cunha menor presenza
nos distritos forestais mais poboados e nos costeiros.

Increméntanse as existencias de madeira de carballo, castifieiro e bidueiro, para todas
as especies por riba do 35% respecto ao anterior inventario. As existencias das masas
de frondosas galegas acadan 50 milléns de m”>.

Apenas se estd aproveitando mediante cortas un 15% do crecemento anual das masas
de frondosas. Isto implica unha moi baixa taxa de aproveitamento e amosa tanto a
necesidade de intervencion nestas masas, como oportunidades cara o futuro.

e A expansién das frondosas prodicese por rexeneracién natural en zonas de montaiia
con masas onde se practica unha escasa silvicultura. Isto presenta dificultades
especificas de cara 4 realizacién dos aproveitamentos forestais que hai que ter en
conta para avaliar a sua dispofiibilidade.

e Non é posible diferenciar datos das novas plantacions de castifieiro, carballo
americano ou nogueira dedicadas 4 producidn de madeira de alto valor, inda que
presentan baixas taxas de corta.

e A utilizacién de lefias e de material para biomasa aparece na actualidade como un
aproveitamento capaz de promover actuaciéons de mellora silvicola que acheguen
rendas para os produtores ao mesmo tempo que melloren as condicidons dos montes
para a producion de madeira de alto valor.

e E preciso mellorar a silvicultura das frondosas, e incorporar a sia madeira como
materia prima en procesos industriais de alto valor engadido.

Eucaliptais

e As existencias de madeira das especies do xénero Eucalyptus, glébulus e nitens en
conxunto, incrementaronse un 81% desde o anterior inventario, principalmente no
norte e noroeste de Galicia (distritos forestais I, Il e VI) que concentraban en 2009 algo
mais do 50% do volume total da madeira de eucalipto en pé.

e Cos datos dispoiibles, resulta imposible avaliar o ritmo do aumento anual da
superficie ocupada polos eucaliptos. Sen embargo, segundo os datos achegados polos
viveiristas, desde hai alguns anos, do total da producién galega de planta de eucalipto
0 75% das unidades corresponden a E. nitens e soamente o 25% a E. globulus.

e Estase aproveitando unha media do 75% do incremento anual en volume das masas de
eucalipto o que supdn un alto grao de intervencion neste tipo de masas, pero que
poderia medrar mais mobilizando madeira extramadura normalmente en localizacions
marxinais ou de dificil acceso.

e As plantaciéns de E. globulus estan diminuindo, sendo substituidas por E. nitens,
especialmente naqueles sitios onde hai risco de ataque de goniptero.

e As existencias actuais de E. nitens superan os 10,5 milldns de metros cuibicos e no
horizonte do 2020 pddese estimar que os montes desta especie estaran a producir
entre 1,5 e 3 milléns de metros cubicos de madeira.

¢ O eucalipto nitens estd sendo plantado en cotas altas de comarcas do interior de
Galicia, ocupando antigos pifieirais e tamén en terreos de matogueira ou antigos
pasteiros.

¢ A taxa media de crecemento do eucalipto glébulus estd nos 18 m>/ha e ano, mentres
que o eucalipto nitens, menos afectado polo goniptero, ten un crecemento medio de
30 m*/ha e ano.

Pifeirais

A situacion dos montes de pifieiro galegos é, en xeral, moi preocupante. A caida do prezo da
madeira desde o ano 2005, a baixada do consumo e os problemas de sanidade nas masas, fan
prever unha forte diminucién da sua presenza no monte privado galego se non se habilitan

medidas de apoio a estas especies. Necesitase informacion actualizada para precisar estas
tendencias.

e As existencias en madeira do pifieiro do pais, Pinus pinaster, aumentaron entre os
dous dltimos inventarios 58,4 milléns de m?, cun incremento anual do volume (IAV) de
3,5 milléns de m® anuais, este incremento parece mais debido ao avellentamento das
masas que ao aumento da superficie ocupada. De feito, os datos reflicten un aumento
do didmetro medio nas masas de pifieiros, coherente coa hipdtese do seu
avellentamento por falta de intervencion e cortas. As masas distriblense por toda
Galicia, exceptuando o norte e o noroeste onde se reduciron moito ou practicamente
desapareceron.

e As cifras de repoboacidns son moi preocupantes, indican que, desde o ano 2005, a
superficie plantada de pifieiro do pais foise reducindo fortemente Recdrrese &
rexeneracion natural nas dreas extensas de pifieiral existentes nos montes vecifiais. As
cortas da madeira decreceron e a evolucidn do pifeiro do pais parece que camifia en
paralelo ao declive do sector da serra e da baixada de prezos da madeira de pifieiro.

¢ As existencias en madeira do pifieiro insigne, Pinus radiata, aumentaron fortemente
cun 80% de incremento entre os dous Ultimos inventarios, debido as repoboacidns
feitas nas comarcas interiores de Lugo que acumulan mais do 70% das masas desta
especie en Galicia. Os montes deste pifieiro amosan unhas existencias de 15,3 milldns
de m? cun IAV de 1,6 milldns de m>.

e As cortas de madeira do pifieiro radiata estan moi por debaixo do seu crecemento. As
masas que entran en corta final non se estan rexenerando con pifieiro radiata; todo
apunta a unha caida da superficie e das existencias desta especie.

* As existencias de pifeiro silvestre, Pinus sylvestris, aumentaron nun 34% entre os dous
dltimos inventarios, acadando 5,1 milléns de m®, mentres que o IAV situase en 0,34
milléns de m® por ano. Pero o incremento de existencias parece ser debido ao
crecemento das masas de idades intermedias e non ao aumento da superficie
ocupada. As masas concéntranse en montes veciiais das areas de montafia de Lugo e
Ourense e as cortas son moi escasas, cunha débil incidencia no mercado da madeira
galega que poderia dinamizarse por aplicacion de segundas claras nos montes en
xestion publica.



02, ¢ °9 O recurso madeireiro nos montes de Galicia: situacion e mercado
Santiago de Compostela, 27 de novembro de 2015

Plataforma Tecnoléxica
Forestal Galega

O MERCADO NO SUR DE EUROPA

Madeira de coniferas

O sector forestal no sur de Europa esta cambiando; a madeira de pifieiro que tradicionalmente
era a materia prima principal da industria dos paises do sur esta a atravesar un periodo moi
convulso, sufrindo un proceso de desvalorizacion paralelo a diminucién xeral do peso
especifico do sector da serra. A madeira nérdica constitle unha dura competencia.

e En Aquitania (primeira rexion produtora de madeira de pifieiro no sur de Europa),
perdura o impacto do vendaval Klaus do 2009 que tombou nunha noite 40 milléns de
m® de madeira. As existencias de pifieiro diminuiron fortemente e na actualidade
existen fortes tensions entre oferta e demanda da madeira, nun escenario alcista de
prezos no que a industria de taboleiro encontra algunhas dificultades de
abastecemento.

e No conxunto de Francia, pecharon o 20% dos serradoiros. A demanda de madeira de
taboleiro, que sufriu unha forte caida de consumo durante a crise, permanece estable,
sen visos de recuperacidon a medio prazo.

e En Espafia e en Galicia o consumo de pifieiro descendeu ao igual que os prezos. A
industria da serra e do taboleiro acusou fortemente a crise do sector da construcidn
que ainda perdura. A caida de prezos en Galicia, desde o ano 2005, acada o 40% na
madeira de serra e o 18% na madeira para taboleiro a euros constantes.

e No Pais Vasco as cortas de pifieiro radiata diminuiron e os prezos baixaron. Os custos
de explotacién son moi altos.

e A pesares da incidencia dos incendios forestais e da praga do nematodo, en Portugal a
industria de serra e taboleiro resiste e aumenta as importacions de madeira de
pifieiro.

¢ Nos montes de coniferas de Europa hai unha clara tendencia 4 diminucién das
qguendas de producién; espérase un forte incremento na demanda de madeira para

biomasa e obsérvase cada vez mais unha converxencia dos prezos da madeira para
distintos destinos.

e O sector da madeira en Europa e no resto do mundo encamiifiase a unha
reestruturacién que leva a unha extincidn progresiva das actividades tradicionais e ao
xurdimento dunha nova economia do monte, da madeira e dos servizos, ligada a un
amplo sector agora chamado da "bioeconomia".

e Aindustria da madeira do sur manifesta un certo retraso respecto as do centro e norte
europeo nos novos sectores como a bioenerxia, os produtos de enxefiaria da madeira
(EWP), quimica verde e nos servizos ambientais. A mobilizacién da madeira do bosque
privado é un imperativo estratéxico que require medidas rdpidas e fortes (fiscalidade
axeitada, incentivos para reagrupar os propietarios, innovacions legais, etc).

Madeira de eucalipto para pasta de papel

A producion de madeira de eucalipto ten unha gran importancia en Portugal e en Espafia e

domina o mercado en Galicia. Mdis do 51% do volume das cortas en Galicia son de eucalipto e

0 65% desa madeira ten como destino a industria de pasta para papel de dmbolos dous paises.

Por iso, o futuro do monte galego estd moi condicionado pola evolucién desta industria e do

consumo de derivados de papel fabricados a partir de madeiras de fibra curta.

Durante o periodo 2013-2019 prevese un incremento mundial de producién de 15
milléns de toneladas de todo tipo de pastas de celulosa (9%). O crecemento global
esperado para a pasta kraft de fibra curta branqueada é de 9 milldns de toneladas
(15%).

Os paises da Europa occidental e China son os mercados obxectivos da pasta de
eucalipto e Brasil, Indonesia, Chile, Portugal e, proximamente, Uruguai, son os
competidores de referencia. O custo da madeira de eucalipto en Galicia é na
actualidade lixeiramente superior ao de Portugal e entre un 70 e 100% superior ao
custo en Chile, Indonesia ou Brasil.

O crecemento, e por tanto a producién por hectarea de madeira, de E. nitens é
superior & de E. globulus. Sen embargo, se temos en conta as caracteristicas técnicas
de cada unha das madeiras, E. globulus produce un 14% mais de pasta de celulosa por
hectdrea que E. nitens.

Para producir unha tonelada de pasta de celulosa con madeira de E. nitens necesitanse
0,8 m® mais que se a madeira é de E. globulus. A madeira de E. nitens para a
fabricacion de pasta presenta condicidns inferiores 4 de glébulus, tanto no
rendemento do proceso industrial como na sta apreciacién polo mercado.

Considerando no seu conxunto a cadea da pasta para papel, o aumento da
competitividade do sector galego pasa por mellorar a producién de eucalipto glébulus
e por incrementar a capacidade de transformacion industrial.

A mellora xenética de E. globulus, baseada en obxectivos finalistas de aumentar a
resistencia a pragas e enfermidades e de incrementar a producién por hectarea, asi
como de mellorar a densidade basica e o rendemento bruto en cocciéon da sua
madeira, son as lifias estratéxicas a desenvolver con urxencia para mellorar a nosa
posicién competitiva.

O MERCADO GALEGO DA MADEIRA

0O 96% da producién de madeira galega ten a sUa orixe en montes privados e os ingresos

percibidos polos produtores espallanse por case todos os concellos de Galicia. A atencién

institucional ao produtor de madeira debe ser un dos eixos estratéxicos da politica forestal

galega, xa que a mobilizacién de madeira fai viable a xestién dun territorio de 1.500.000 ha da
nosa superficie forestal e asegura a prevencién de incendios forestais.

A mellora do mercado da madeira ten que centrarse nos seguintes aspectos:

e A Administracién, autonémica e local, debe facer un esforzo para racionalizar e
simplificar as normativas que afectan 4 xestidn forestal e aos aproveitamentos de
madeira que encarecen os traballos e diminlden os ingresos dos produtores; doutra
maneira o produtor desilusiénase e abandona o monte. E preciso resaltar as diferentes
limitacions que afectan as cortas (RN 2000, rios, patrimonio, infraestruturas...) e a
complexidade dos multiples permisos necesarios. E necesario crear unha aplicacién
informdtica ao servizo dos propietarios que facilite informaciéon das afeccidns
concretas de cada parcela forestal, ou ben que a Administracidon, a requirimento dos
propietarios forestais, emita certificados de afeccidn das parcelas.

¢ Lonxe de pofier en perigo a industria tradicional da madeira, o sector da biomasa en
Galicia, baseado na utilizacion sostible de madeira de coniferas, pode contribuir a
recuperacion dos pifieirais, dando saida a produtos lefiosos que hoxe sofren unha forte
caida da demanda.

e A procura e promocién de saidas industriais ao progresivo incremento de producidn de
madeira de E. nitens debe centrar a atencién das autoridades competentes. Nesa
direccion é preciso analizar a experiencia previa doutros paises e formular a
posibilidade de novas plantas industriais e a apertura de mercados no exterior.

e A exportacidn de madeira debe ser considerada como unha alternativa viable e
positiva para diversificar os mercados. Necesitanse operadores locais que abran
mercados 4s madeiras galegas en paises da contorna cunha demanda emerxente. Os
portos existentes en Galicia tefien boas condiciéns e constitien unha fortaleza
esencial.

¢ 0O aumento da capacidade industrial de transformacion das plantas de eucalipto ou a
instalacidn de novas plantas, deben ser alternativas a estudar en Galicia.

e Eucalyptus globulus aparece como a especie a privilexiar no mercado da pasta pola sua
calidade e rendemento industrial fronte a E. nitens. Nesta lifia, necesitase manter unha
actuacioén clara da Administracion para loitar contra o goniptero, asegurando unha
producién axeitada do parasitoide Anaphes nitens. A contencion da praga do
goniptero é fundamental para reverter a tendencia dos produtores a substituir o
eucalipto glébulus polo nitens nas zonas costeiras.

e O prezo da madeira de pifieiro no mercado non diferenza a madeira libre de nds que
estd a aparecer no mercado, contribuindo ao desanimo dos produtores que incorreron
en gastos silvicolas elevados para producir madeira de alto valor, en particular para a
industria da serra e da chapa.



02, ¢ °9 O recurso madeireiro nos montes de Galicia: situacion e mercado
Santiago de Compostela, 27 de novembro de 2015

Plataforma Tecnoléxica
Forestal Galega

e Pola negativa incidencia no mercado da madeira de pifieiro, as restriciéns as cortas de
madeira na zona demarcada de afectacion do nematodo deben revisarse e informar
con claridade aos propietarios afectados polas medidas sanitarias.

¢ A demanda real de madeira de frondosas por parte da industria da carpinteria, do
moble e da construcidn debe avaliarse con urxencia a fin de prever a superficie de
montes dedicados & producion de madeira de alto valor. Nesa mesma lifia parece
necesario cofecer a posibilidade actual de producidon destes recursos no monte
galego, afianzar e potenciar a industria existente e promover o desenvolvemento de
novos produtos derivados da madeira.

e A [+D+i en novos produtos e procesos vai ser fundamental para garantir a
competitividade do sector forestal galego e, do mesmo xeito, acadar unha axeitada
rendibilidade econdmica da producidn sostible de madeira nos montes galegos.

REFLEXION FINAL

En todas as mesas de traballo unha demanda apareceu de forma sistemdtica: a estatistica
forestal e a informacion sobre o mercado da madeira en Galicia son moi deficientes e deben
ser melloradas e reforzadas, dedicando medios humanos e recursos suficientes para sostelas
no tempo. Por iso, algunhas das incégnitas que se formularon ao comezo desta xornada
técnica non puideron ser despexadas. E preciso sublifiar que falta informacién clave para
definir o modelo de monte no Plan Forestal de Galicia e, polo tanto, xurdirdn moitas dubidas
na sua formulacién. A titulo de exemplo, o balance xeral da oferta e demanda de madeira en
Galicia non é posible estimalo na actualidade, xa que non se cofiece o consumo real de
madeira, en bruto e transformada, procedente de importacion ou do transvasamento doutras
comunidades auténomas.

A pesar destas dificultades, os relatorios e as conclusidons da Xornada, froito do traballo
desinteresado e do esforzo de andlise de moitos dos expertos que participaron, constitien
unha interesante achega que sen dubida contribuird a definir e facilitar o traballo de
elaboracion do Plan Forestal de Galicia.

Santiago de Compostela, 14 de decembro de 2015

ORGANIZACIONS E INSTITUCIONS PARTICIPANTES NA XORNADA

Asociacidon de Empresarios de la 12 Transformacién de la Madera de Lugo

Asociacidon de Empresas de Servizos Forestais de Galicia (SERFOGA)

Asociacidn de Produtores de Madeira da Comarca de Ferrol (PROMAFE)

Asociacidn de Produtores de Madeira das Somozas (PROMASO)

Asociacion de Produtores de Madeira de Betanzos (PROMABE)

Asociacion de Produtores de Madeira de Viveiro (PROMAVI)

Asociacion de Viveiros Forestais de Galicia (VIFOGA)

Asociacién Fomento Forestal

Asociacidn Forestal de Cantabria (ASFORCAN)

Asociacidn Forestal de Galicia (AFG)

Asociacién Frouma

Asociacidn Nacional de Empresas Forestales (ASEMFO Galicia)

Asociacion Profesional de Silvicultores de Galicia (SILVANUS)

Asociacidn Sectorial Forestal Galega (ASEFOGA)

Associacdo Florestal de Portugal (FORESTIS)

Centro de Investigacions Forestais de Lourizan

Confederacidon de Empresas de la Madera de Galicia (CONFEMADERA GALICIA)
Confederacidn de Organizaciones de Selvicultores de Espafia (COSE)

Direccidn Xeral de Ordenacion e Producion Forestal. Conselleria do Medio Rural.
Entidade Galega Solicitante da Certificacidon Forestal Rexional PEFC

Federacién de Produtores de Madeira de Galicia (PROMAGAL)

FSC Espafia (Asociacion para promover el uso racional de los productos y servicios del monte)
Mancomunidade de Produtores de Biomasa Forestal Primaria do Sur de Galicia (ENERXIL)
PEFC - Asociacion Espafiola para la Sostenibilidad Forestal

Plataforma Tecnoldxica Forestal Galega (DEVESA)

Produtores de Madeira de Cedeira (PROMACE)

Selga Xestion Forestal Sostible

Unidade de Xestién Forestal Sostible da Universidade de Santiago de Compostela (USC)
Universidade de Vigo (UVigo)

Xestidn Forestal Sostible do Noroeste (XEFOSNOR)

MODERADORES E RELATORES

O inventario forestal
Ramdn Reimunde Norefia, Juan Picos Martin e Roberto Vallejo Bombin.

A producion de madeira no monte galego
Jacobo Feijéo Lamas, Ulises Diéguez Aranda e Juan Gabriel Alvarez Gonzélez.

A producion de madeira e o mercado no sur de Europa
Francisco Fernandez de Ana Magan, Gabriel Toval Hernandez e Yves Lesgourgues.

O mercado galego da madeira

Alfonso Fernandez Gonzalez, Andrés Vilarifio Otero, David Lema Devesa, Manuel Galdo
Dopico, Alejandro Oliveros Garcia, José Luis Campos Represas, José Otero Gavieiroe e Josefa
Ferndndez Fernandez.

ELABORACION DAS CONCLUSIONS E ORGANIZACION DA XORNADA

A elaboracion das conclusiéns foi realizada polo equipo técnico da Asociacién Forestal de
Galicia formado por Xosé Covelo Miguez, Francisco Dans del Valle, Braulio Molina Martinez e
Julio Ruiz Cagigal que expresan o seu agradecemento aos relatores e moderadores que
revisaron o documento.

A Plataforma Tecnoldxica Forestal Galega (DEVESA) organizou a Xornada, actuando como
coordenador Francisco Dans del Valle coa colaboracién de Cristina Verde Figueiras.

